
1. Cúlra
D’fhorbair Coiste Gairmoideachais Chontae Dhún na nGall an Polasaí seo maidir le Stádas Comhionann trí thionscadal arna mhaoiniú ag Clár an Aontais Eorpaigh um Fhostaíocht agus Dlúthpháirtíocht Shóisialta – PROGRESS (2007–2013).
Féachann an Polasaí agus an Plean Forfheidhmithe le cur leis na seirbhísí a sheachadann Coiste Gairmoideachais Chontae Dhún na nGall trí:
· chuidiú le Coiste Gairmoideachais Chontae Dhún na nGall freastal dá oibleagáidí, lena n-áirítear an tAcht um Chomhionannas 2004 na hAchtanna um Stádas Comhionann 2000-2008..

· dhea-chleachtas in obair chomhionannais a fhorbairt trasna na heagraíochta inár soláthar seirbhíse;
Tá idirdhealú neamhdhleathach ar naoi gcinn d'fhorais: inscne, stádas pósta, stádas teaghlaigh, míchumas, gnéaschlaonadh, aois, creideamh, cine agus a bheith ar dhuine den Lucht Siúil.
1.1. Feidhm an Pholasaí maidir le Stádas Comhionann
Cuireann na hAchtanna um Stádas Comhionann 2000-2008 comhionannas deiseanna chun cinn agus toirmisceann siad idirdhealú i soláthar earraí agus seirbhísí, cóiríocht agus forais oideachais. Tá sé mar aidhm ag an Pholasaí seo aghaidh a thabhairt ar chúrsaí comhionannais i dtaca le Coiste Gairmoideachais Chontae Dhún na nGall agus na seirbhísí a chuirimid ar fáil agus fosta na hócáidí nuair a ligimid do dhaoine ár n-áitribh a úsáid le haghaidh oiliúna agus gníomhaíochtaí eile. 
1.2. Déanann na hAchtanna um Stádas Comhionann 2000-2008 na nithe seo a leanas:
· Cuireann siad comhionannas chun cinn agus toirmisceann siad idirdhealú (le roinnt díolúintí) i naoi bhforas;
· Toirmisceann siad gnéaschiapadh, ciapadh agus íospairt;
· Éilíonn siad freastal réasúnta do dhaoine faoi mhíchumas;
· Ceadaíonn siad réimse leathan de bhearta gníomhacha.
Baineann na hAchtanna um Stádas Comhionann le daoine a:
· Cheannaíonn agus a dhíolann réimse leathan earraí;
· Úsáideann nó a sholáthraíonn réimse leathan seirbhísí;
· Fhaigheann nó a dhiúscraíonn cóiríocht;
· Fhreastalaíonn ar fhorais oideachais nó atá i gceannas orthu.
 (Féach ar Aguisín 1 le Sainmhíniú breise faoi na hAchtanna um Stádas Comhionann 2000 – 2008).
2. Próiseas Comhairliúcháin
Forbraíodh an Polasaí i gcomhairle le hionadaithe ónár bpríomhpháirtithe leasmhara lena n-áirítear mic léinn, eagraíochtaí ionadaíocha de ghrúpaí a úsáideann na seirbhísí oideachais a chuirimid ar fáil, agus baill foirne ag gach leibhéal. 
3. Ráiteas Tiomantais
Is mór ag Coiste Gairmoideachais Chontae Dhún na nGall comhionannas agus éagsúlacht agus cuireann sé chun cinn iad agus féachann sé lena chinntiú go gcaitheann sé le gach duine aonair le dínit agus le meas. Tá an Coiste i gcoinne gach cineál idirdhealú neamhdhleathach agus éagórach. Féachann Coiste Gairmoideachais Chontae Dhún na nGall lena chinntiú: 
· Go bhfuil sé de cheart ag gach duine obair agus foghlaim saor ó aon chineál idirdhealaithe, gnéaschiaptha, ciaptha, íospartha, nó claontachta;
· Go gcaitear le gach duine aonair le meas;
· Go bhfuil ceart cothrom ag gach duine páirt a ghlacadh i seirbhísí Choiste Gairmoideachais Chontae Dhún na nGall, iad a fháil agus tairbhe a bhaint astu; 

· Déantar freastal ar éagsúlacht sna naoi bhforas atá clúdaithe ag an reachtaíocht chomhionannais agus déantar freastal ar shainriachtanais na ngrúpaí áirithe;
· Déantar freastal réasúnta do bhaill den phobal atá faoi mhíchumas;
· Go nglactar le héagsúlachtaí cultúrtha mar bhuntáistí dár n-eagraíocht agus go ndéantar a mhór den éagsúlacht, go ndéantar í a cheiliúradh agus go ndéantar freastal uirthi. 
Ní ghlacann Coiste Gairmoideachais Chontae Dhún na nGall le hidirdhealú, le gnéaschiapadh, le ciapadh nó le íospairt mac léinn arna dhéanamh ag fostaithe agus daoine nach fostaithe iad, ar nós mic léinn eile nó teagmhálaithe seirbhísí oideachais. Forbraíodh an Polasaí seo leis an éiteas sin a léiriú agus le cloí le hoibleagáidí dlíthiúla Choiste Gairmoideachais Chontae Dhún na nGall faoi reachtaíocht chomhionannais agus dul níos faide ná sin más féidir.  
4. Polasaithe eile de chuid Choiste Gairmoideachais Chontae Dhún na nGall
Ba chóir an Polasaí seo a léamh agus tá sé á chur i bhfeidhm i gcomhar le polasaithe agus caighdeáin Choiste Gairmoideachais Chontae Dhún na nGall  
· Cód Eitice
· Cairt maidir le Dínit san Ionad Oibre 

· Cód Cleachtais maidir le Déileáil le Gearáin faoi Bhullaíocht agus faoi Chiapadh agus Cód Cleachtais maidir le Déileáil le Gearáin faoi Ghnéaschiapadh;

· Nós imeachta do Mhic Léinn le Gearáin a Dhéanamh
· Obair an Ghrúpa Gníomhaíochta Míchumais;
· Aon pholasaí agus chaighdeán eile a bhaineann le tacaíocht a thabhairt do dhínit gach duine agus í a choinneáil fad is go bhfuil siad ag déanamh cumarsáide, ag déileáil le nó ag dul i dteagmháil le Coiste Gairmoideachais Chontae Dhún na nGall Tóraíocht Réamhghníomhach an Chomhionannais
Tá Coiste Gairmoideachais Chontae Dhún na nGall tiomanta do chomhionannas agus éagsúlacht a chur chun cinn agus a fhorfheidhmiú ar bhonn leanúnach i seachadadh ár seirbhísí.  Ceadaíonn reachtaíocht bearta gníomhacha le comhionannas deiseanna a chur chun cinn do dhaoine atá faoi mhíbhuntáiste nó le freastal ar na riachtanais speisialta atá ag daoine sna naoi bhforas uile. Baineann ár gcuspóirí comhionannais le roinnt príomhréimsí:
· Rochtain ar acmhainní (lena n-áirítear deiseanna oideachais)
· Rochtain ar chinnteoireacht (lena n-áirítear dearadh agus seachadadh soláthair oideachais)
· A mhór a dhéanamh de shainfhéiniúlacht, d’eispéireas agus de staid na ngrúpaí a ndéantar leatrom orthu agus gach rud a chur san áireamh.
5. Plean Forfheidhmithe an Pholasaí
Aithníonn Coiste Gairmoideachais Chontae Dhún na nGall go bhfuil gá le bearta réamhghníomhacha a dhéanamh lena chinntiú go bhfuil an eagraíocht inniúil in ábhar a bhaineann le comhionannas. Rinne Coiste Gairmoideachais Chontae Dhún na nGall taighde agus comhairliúchán sular forbraíodh an Polasaí seo maidir le Stádas Comhionann. Bunaithe ar ár n-oibleagáidí faoin reachtaíocht chomhionannais agus trí na cinntí ónár gcuid taighde déanfaidh Coiste Gairmoideachais Chontae Dhún na nGall na bearta seo a leanas le cuidiú le cur chun cinn agus soláthar timpeallacht Stádas Comhionann i gcomhréir leis an Pholasaí seo: :

5.1. Rochtain ar eolas

De thairbhe go bhfuil Coiste Gairmoideachais Chontae Dhún na nGall freagrach as limistéar mór, cuirfear eolas faoinár gcuid seirbhísí ar fáil trí réimse leathan meán lena n-áirítear formáidí traidisiúnta agus ilmheáin.  Bainfidh Coiste Gairmoideachais Chontae Dhún na nGall úsáid as teicneolaíocht na faisnéise agus na cumarsáide le heolas a dhéanamh níos inrochtana..  Cinnteoimid go bhfuil úsáid na teicneolaíochta ag freastal ar riachtanais bhaill an phobail atá faoi mhíchumas agus daoine breacaosta.  

5.2. Comhairliúchán
Chuaigh Coiste Gairmoideachais Chontae Dhún na nGall i gcomhairle le daoine maidir le dearadh an Pholasaí seo agus leanfaidh sé le dul i gcomhairle le hionadaithe na ngrúpaí éagsúla atá sainaitheanta i reachtaíocht chomhionannais reatha lena chinntiú go dtoirmisceann ár seirbhísí oideachais idirdhealú agus go gcuireann siad comhionannas deiseanna chun cinn.
5.3. Cumarsáid le Mic léinn, le Tuismitheoirí agus le Páirtithe Leasmhara eile
5.3.1. Fógraíocht agus Margaíocht
· Beidh straitéisí fógraíochta agus margaíochta neamh-idirdhealaitheach i dtéarmaí oibleagáidí faoi na hAchtanna um Stádas Comhionann;
· Cuirfidh ábhair fógraíochta agus margaíochta in iúl go bhfuil Coiste Gairmoideachais Chontae Dhún na nGall tiomanta do chomhionannas do gach ball den phobal agus léireoidh agus dearbhóidh siad éagsúlacht an phobail a ndéanaimid freastal air; 

· Sainaithneoidh straitéisí fógraíochta agus margaíochta modhanna cumarsáide agus bainfidh siad úsáid astu, modhanna a úsáideann grúpaí ó na naoi bhforas.
5.3.2. Teagmháil Dhíreach
Inár dteagmháil dhíreach le mic léinn, le tuismitheoirí agus le páirtithe leasmhara eile, féachann  Coiste Gairmoideachais Chontae Dhún na nGall lena chinntiú:
· go gcaitear leo ar bhealach dearcach, cúirtéiseach agus oscailte atá simplí, comhsheasmhach, gairmiúil agus saor ó chiapadh.
· go ndéantar freastal réasúnta do dhaoine faoi mhíchumas agus d’éagsúlacht níos leithne dár gcuid mac léinn. 
5.4. Ábhair
Soláthrófar ábhair eolais, fógraíochta agus eile arna ndéanamh ag Coiste Gairmoideachais Chontae Dhún na nGall a mhéid is indéanta ar bhealach ábhartha agus inrochtana de réir mar is cuí le mic léinn/tuismitheoirí agus páirtithe leasmhara eile ó na naoi bhforas, ach iarratas a fháil. B’fhéidir go mbainfí úsáid as cuid de na modhanna seo a leanas:
· Meáin éagsúla ar nós ábhair chlóite agus meáin leictreonacha;
· Formáidí éagsúla ar nós: clos, cló mór agus Braille agus formáidí leictreonacha inrochtana ar nós: HTML, Microsoft Word agus ríomhphost gnáth-théacs;
· Láithreán Gréasáin inrochtana a áiríonn gnáthaimh le clómhéid agus dath an chló a athrú do mhic léinn lagamhairc nó do mhic léinn a bhfuil deacrachtaí foghlama acu ar nós disléicse; agus tá sé ar aon dul le hÁbhar Gréasáin.   
5.5. Aiseolas ó Chustaiméirí
Cuireann Coiste Gairmoideachais Chontae Dhún na nGall fáilte roimh aiseolas ó mhic léinn, ó thuismitheoirí agus ó pháirtithe leasmhara eile ó na naoi bhforas agus ó eagraíochtaí a dhéanann ionadaíocht do ghrúpaí a ndéantar leatrom orthu.
6.6: Oiliúint 

Ar aon dul lenár dtiomantas eolas agus saineolas a chur ar fáil do bhaill foirne le déileáil go muiníneach le baill den pobal agus le bheith gairmiúil i seachadadh a seirbhísí oideachais, déanfaidh Coiste Gairmoideachais Chontae Dhún na nGall iarracht le hoiliúint agus treoir chuí a chur ar fáil maidir le comhionannas agus éagsúlacht dá chuid ball foirne ag gach leibhéal san eagraíocht ag ionduchtú agus i rith oiliúint CPD.. Cuirfear oiliúint CPD in oiriúint le haitheantas a thabhairt d’fhorbairtí i saincheisteanna comhionannais agus éagsúlachta.   
6.7. Rochtain ar Sheirbhísí
Tá oibleagáid ar Choiste Gairmoideachais Chontae Dhún na nGall deiseanna réasúnta a chur ar fáil do gach ball den phobal rochtain a fháil ar na seirbhísí oideachais a chuirimid ar fáil. Déanfar sin trí: sheirbhísí a chur chun cinn ar bhealach a spreagann daoine le rochtain a fháil orthu: trí chláir agus chúrsaí a chur ar fáil, cibé áit ar féidir, ag réimse leathan ionad, dátaí agus amanna; trí úsáid a bhaint as rochtain leictreonach ar sheirbhísí oideachais; agus trí chianfhoghlaim. 
6.8 Freastal Réasúnta do Dhaoine faoi Mhíchumas;
Tá oibleagáid ar Choiste Gairmoideachais Chontae Dhún na nGall freastal réasúnta a dhéanamh ar mhic léinn faoi mhíchumas. Déanfar sin trí áiseanna speisialta a chur ar fáil, de réir mar is cuí agus de réir mar is réasúnta, do dhaoine le rochtain a fháil ar sheirbhísí gan barraíocht deacrachtaí lena chinntiú nach gcuirtear san áireamh iad de bharr bacainní fisiciúla, córasacha, cumarsáide agus dearcaidh.   
6.9. Freastal Réasúnta ar Éagsúlacht
Tá Coiste Gairmoideachais Chontae Dhún na nGall tiomanta d'fhreastal réasúnta a dhéanamh ar éagsúlacht i soláthar ár gcuid seirbhísí oideachais. Cruthaítear cultúr comhionannais deiseanna trí úsáid na teanga idirdhealaithí a sheachaint i ngach doiciméad agus trínár ngíomhaíochtaí a léiriú ar bhealach neamh-idirdhealaitheach, áit a n-úsáidtear pictiúir nó léaráidí eile. 
Ní bheidh aon idirdhealú sainráite nó intuigthe in éadan aon bhall den phobal ag am ar bith. Ní dhéanfar aon bhreithiúnas ar cháilitheacht daoine aonair le haghaidh seirbhísí áirithe / cláir oideachais ar bhonn inscne, stádas pósta/sibhialta nó teaghlaigh, gnéaschlaonta, creidimh, aoise, míchumais, cine nó ball den Lucht Siúil. Beidh gach ceist a chuirtear dírithe ar mheasúnú a dhéanamh ar cháilitheacht úsáideoirí seirbhíse féideartha don tseirbhís bunaithe ar na critéir réamhdhearbhaithe.
6. Freagracht le haghaidh Cur i bhFeidhm
Tá an fhreagracht dheiridh ar Choiste Gairmoideachais Chontae Dhún na nGall agus ar an Príomhfheidhmeannach maidir le cur i bhfeidhm éifeachtach an Pholasaí maidir le Stádas Comhionann. Fad is go bhfuil freagracht ar gach ball foirne comhionannas deiseanna a chinntiú do bhaill den phobal maidir le rochtain agus seachadadh ár gcuid seirbhísí agus le hidirdhealú a chosc agus comhionannas a chur chun cinn, tá sainfhreagracht ar Cheannasaithe Rannóige/Bhainisteoirí Líne

 i dtaca le forálacha an Pholasaí seo a chur chun cinn.   Tá dualgas agus freagracht ar gach duine aonair, cé acu tá siad fostaithe nó ar conradh le Coiste Gairmoideachais Chontae Dhún na nGall, seasamh le prionsabail an Pholasaí seo.
Cinnteoidh Coiste Gairmoideachais Chontae Dhún na nGall go dtacaíonn, go spreagann agus go gcuireann lucht bainistíochta ag gach leibhéal comhionannas i bhfeidhm i soláthar seirbhísí. Chuige sin, beidh saincheisteanna comhionannais mar mhír ar an chlár ag cruinnithe foirne, rannóige agus roinne.  Lena chois sin, beidh lucht bainistíochta gníomhach in athbhreithniú rialta ar chur i bhfeidhm an Pholasaí trí ghrúpaí stiúrtha cuí agus teagmháil áitiúil i scoileanna agus in ionaid. Beidh eolas ar an athbhreithniú agus ar chur i bhfeidhm an Pholasaí le fáil sa Phlean Oideachais agus sa Tuarascáil Bhliantúil.
Cuirfear gach ball foirne ar an eolas faoin Pholasaí ionas go mbeidh siad ar an eolas faoina gcuid dualgas sa réimse seo.
Bhunaigh Coiste Gairmoideachais Chontae Dhún na nGall Coiste Gníomhaíochta Míchumais le maoirseacht a dhéanamh ar chur i bhfeidhm an Pholasaí maidir le Stádas Comhionann ar fud na heagraíochta.. 
7. Gearáin agus Nósanna Imeachta Achomhairc 
Tá Coiste Gairmoideachais Chontae Dhún na nGall tiomanta do sheirbhís ar ardchaighdeán a sheachadadh ar bhealach oscailte agus trédhearcach agus é a dhéanamh go cúirtéiseach agus go híogair. Má chreideann mic léinn go ndearnadh idirdhealú, ciapadh nó íospairt d’aon chineál orthu tá sé de cheart orthu an t-ábhar a ardú tríd an ghnás casaoide cuí.   Tá cóipeanna den Chód Cleachtais maidir le Déileáil le Gearáin faoi Bhulaíocht agus faoi Chiapadh agus Cód Cleachtais maidir le Déileáil le Gearáin faoi Ghnéaschiapadh agus den Nós Imeachta do Mhic Léinn le Gearáin a Dhéanamh le fáil ón Cheannoifig agus ar láithreán Gréasáin Choiste Gairmoideachais Chontae Dhún na nGall. Déanfar gach iarracht lena chinntiú nach ndéanfar íospartach d’aon duine a dhéanann gearán.
8. Monatóireacht agus Athbhreithniú
Tuairisceoidh an Grúpa Gníomhaíochta Comhionannais don Fhoireann Forbartha Straitéise a  
· dhéanfaidh monatóireacht agus athbhreithniú ar a gcuid gníomhaíochtaí ar bhonn rialta 

· leasóidh an Polasaí le forbairtí i reachtaíocht chomhionannais agus dea-chleachtas a léiriú.  
· Thabharfaidh tuairisc ar chur i bhfeidhm an Pholasaí ar bhonn bliantúil sa Tuarascáil Bhliantúil  
Is é an duine atá freagrach as monatóireacht agus athbhreithniú a dhéanamh ar an pholasaí ná:  Cróna Gallagher, AEO
Tá an polasaí seo i bhfeidhm ó:  Nollaig 2012
An tUasal Shaun Purcell
 Príomhfheidhmeannach (ainmnithe)
Aguisín a hAon – Sainmhínithe, Na hAchtanna maidir le Stádas Comhionann 2000 - 2008
Idirdhealú
Is é an sainmhíniú a dhéantar ar an idirdhealú díreach ná a bheith ag caitheamh le duine amháin le níos lú fabhair ná mar a chaitear, nó a caitheadh nó a chaithfí le duine eile, agus dála inchomparáide a bheith i gceist, ar aon cheann de na naoi gcúiseanna- atá ann anois, - a bhí ann roimhe seo, a d’fhéadfadh a bheith ann sa todhchaí nó a chuirtear i leith an duine atá i gceist.
 Clúdaítear cineálacha éagsúla idirdhealaithe lena n-áirítear idirdhealú neamhdhíreach, idirdhealú trí chur-i-leith agus idirdhealú trí chomhcheangal. Tá cosc ar leith ar idirdhealú i dtaca le roghnú pearsanra agus ábhair fógraíochta. 
Seo a leanas na naoi gcúis idirdhealaitheacha:
· Aois
· Míchumas
· Stádas Teaghlaigh
· Inscne
· Stádas Pósta/Sibhialta
· Duine den Lucht Siúil
· Cine ar a n-áirítear náisiúntacht
· Creideamh
· Gnéaschlaonadh
Gnéaschiapadh agus ciapadh i soláthar
Ní ceadmhach gnéaschiapadh ná ciapadh a dhéanamh agus earraí agus seirbhísí á soláthar.   Caithfidh duine atá freagrach as áit ina dtáirgtear earraí, áiseanna nó seirbhísí don phobal a chinntiú nach ndéantar gnéaschiapadh nó ciapadh ar dhuine ar bith a bhfuil sé de cheart aige/aici a bheith ann. 
   Beidh an ‘duine freagrach’ dlite as an ghnéaschiapadh nó as an chiapadh, mura ndearna sé/sí pé bearta ab indéanta le réasún chun sin a chosc.
Ciallaíonn ciapadh aon chineál iompair nach n-iarrtar agus a bhaineann le haon cheann de na cúiseanna idirdhealaithe.
   Ciallaíonn gnéaschiapadh aon chineál iompair nach n-iarrtar– briathartha, neamhbhriathartha agus fisiciúil – ó thaobh an ghnéis de.
   Sa dá chás is iompar é arb é is cuspóir nó éifeacht leis ná dínit duine a shárú ná timpeallacht a chruthú atá ina húdar imeaglaithe, naimhdis, uirísithe, náirithe nó coil don duine sin. 

Claonleanúint
Tá toirmeasc ar an chlaonleanúint.
  Tarlaíonn an chlaonleanúint nuair is freagairt é an droch-chóireáil ó sholáthróir seirbhísí oideachais:
· Mar fhreagairt ar ghearán faoi idirdhealú atá á dhéanamh faoi na hAchtanna um Stádas Comhionann;
· Do dhuine a bheith mar fhinné in aon imeachtaí dlí faoi na hAchtanna;
· duine a bheith tar éis cur ar bhealach dlíthiúil i gcoinne gnímh atá mídhleathach faoi na hAchtanna.
Freastal Réasúnta
Éilíonn an tAcht ar sholáthróirí earraí agus seirbhísí freastal ar riachtanais daoine faoi mhíchumas trí athruithe réasúnta a dhéanamh ar cad a dhéanann siad agus an dóigh a ndéanann siad é, áit, ach ab é na hathruithe sin, bheadh sé an-deacair nó dodhéanta do dhaoine faoi mhíchumas na hearraí nó na seirbhísí sin a fháil (ach amháin má chosnaíonn sé níos mó ná costas ainmniúil).
Gníomhaíocht Dhearfach
Ceadaíonn na hAchtanna cóireáil fhabhrach nó bearta dearfacha a dhéanamh arb é is cuspóir bona fide leo ná comhionannas deise a chur chun cinn do dhaoine atá faoi mhíbhuntáiste nó freastal ar riachtanais speisialta daoine, nó earnála daoine arbh fhéidir go mbeadh gá acu, mar gheall ar a n-imthosca, le saoráidí, socruithe, seirbhísí nó cúnamh. 

� Tá athbhreithniú á dhéanamh ar na polasaithe seo faoi láthair; táthar ag moladh Bulaíocht & Ciapadh, agus Ciapadh a scaradh agus iad a chur isteach in dhá pholasaí ar leith; is dócha gurb é an toradh a bheidh ann ná go mbeidh H & SH mar pháirt de pholasaí ar leith.


� Príomhoide/AEO/Comhordaitheoir/Bainisteoir Líne na Ceannoifige

